
Niðurstaða yfirferðar vegna úttektarskýrslunnar Sjálfstætt starfandi tónlistarskólar 

Endurskoðunarnefnd Reykjavíkurborgar er hér með upplýst um niðurstöðu yfirferðar Innri 
endurskoðunar og ráðgjafar (IER) á athugasemdum Tónlistarskóla FÍH (TFÍH) vegna 
mögulegrar villu í úttektarskýrslu IER Sjálfstætt starfandi tónlistarskólar, dags. 5. júní 2023. Í 
kjölfar athugasemda TFÍH var skýrslan tekin úr opinberri birtingu á meðan þær voru yfirfarnar. 

Yfirferðin fór fram samkvæmt verklagsreglu IER, VER-18, um meðferð tilkynninga um villur í 
útgefnu efni. Við tilteknar greiningar í skýrslunni studdist IER við upplýsingar úr Tónalaunum. 
Tónalaun er Excel-líkan sem tónlistarskólarnir nota til að skila upplýsingum um starfsemi sína 
til skóla- og frístundasviðs Reykjavíkurborgar. Skjalið sem stuðst var við innihélt ekki 
endanlega útgáfu upplýsinga TFÍH fyrir skólaárið 2021–2022. Það telst annmarki á 
gagnameðferð við gerð viðkomandi hluta skýrslunnar. 

Úttektin beindist einkum að eftirliti skóla- og frístundasviðs með þjónustusamningum við 
sjálfstætt starfandi tónlistarskóla, eftirfylgni með samningunum og áreiðanleika gagna sem 
sviðið nýtti við eftirlitið. 

Yfirferð IER leiddi í ljós að annmarkinn hefur ekki áhrif á meginniðurstöður, ábendingar eða 
áhættumat úttektarinnar. Hann flokkast því sem óveruleg villa samkvæmt VER-18. 

Við yfirferðina voru upplýsingar annarra tónlistarskóla í Tónalaunum ekki sannreyndar 
sérstaklega. Þar sem réttmæti þeirra var ekki staðfest hefur IER ákveðið að skýrslan verði ekki 
birt opinberlega að nýju. 

Ábendingar úttektarinnar standa óbreyttar og mun IER fylgja eftir framgangi úrbóta vegna 
þeirra í samræmi við innri endurskoðunaráætlun og verklag IER. 

Bréf þetta er sent endurskoðunarnefnd Reykjavíkurborgar til upplýsingar í ljósi 
eftirlitshlutverks nefndarinnar gagnvart starfsemi IER. 

 

Virðingarfyllst, 
 
 
 

Ingunn Ólafsdóttir 
innri endurskoðandi Reykjavíkurborgar 

 


